
L-1728 Lëtzebuerg

Lëtzebuerg, den 20/12/2020

Här President,

Sou wéi den Artikel 84 vun eisem Chambersreglement et virgesäit, biede mir Iech,
d ë s dringend parlamentaresch Fro un de Premierminister an d’Ministere fir
Mobilitéit & Gesondheet weiderzeleeden.

Wéi an der nationaler an internationaler Press haut iwwerall ze liesen ass, goufen et an
England – virun allem am Südoste vum Land an zu London – Infektioune mat enger
mutéierter Variant vum Coronavirus. Dem brittesche Gesondheetsminister no ass
d'Situatioun ganz eescht ze huelen. Déi brittesch Regierung huet dofir bis zum Enn vum Joer
ee strenge Lockdown bis zum Enn vum Joer ugeuerdent.

Vereenzelt EU-Länner, wéi d'Belsch, Holland an Italien, hunn aus Virsiichtsmoossnam
sämtlech Passagéierverbindungen iwwert Loft a Schinn aus dem Vereenegte Kinnekräich
suspendéiert. Och Regierungen aus anere Länner envisagéieren –Stand haut– dat
nämmlecht ze maachen.

An deem Zesummenhang wéilte mir de Ministeren dës Froe stellen:

1. Wéi evaluéiert d'Regierung d'Situatioun ëm déi mutéiert Variant vum Coronavirus am
Vereenegte Kinnekräich?

2. Wäert d'Regierung, esou wéi eis Nopeschlänner, Passagéierfluchverbindungen tëscht
Lëtzebuerg an dem Vereenegte Kinnekräich bis op Weideres sträichen?

Mat déiwem Respekt,

CLEMENT Sven
Député  

Mat déiwem Respekt,

GOERGEN Marc
Député


